Қырҭтәыла аконституциатә закәан
Аҷаратә Автономтә республика иазкны 

Ахәҭаҷ 
      1. Аҷаратә Автономтә республика уи Қырҭтәыла иузаҟәымҭхо аҵакырадгьылтә хәҭоуп.
2. Аҷаратә Автономтә республика иаҵанакуеит аҵакырадгьыл Қырҭттәылатә аконституциатә азакәан  анрыдыркылоз аамҭазы иҟаз администрациатә аҳәаақәа. Абри азакәан анрыдыркыла амш  инаркны иҟаз  административтә аҳәаақәа.    Аҷаратә Автономтә республика административтә аҳәаақәа аҧсахра ҟалоит Аҷаратә Автономтә республика Иреиҳаӡоу Ахеилак аҧшьгара ашьаҭа ала, Қырҭтәыла аоргантә закәан инақәыршәаны. Аҷаратә Автономтә республика Иреиҳаӡоу Ахеилак зыӡбахәы ҳәоу аҧшьгара иазкны аӡбара аднакылоит ахеилак аилазаара наӡа аҟнтә ахҧа рыҩба рбыжьқәа рыла. 
3. Аҷаратә Автономтә республика аҟны аиҳабыра нагӡоит Қырҭтәылатә аконституциаеи азакәани ирышьашәыло.   Аҷаратә Автономтә республика напхгаратә аорганқәа реиқәыршәара ҟалоит Қырҭтәылатә азакәанқәа ирышьашәыло.
4. Аҷаратә Автономтә республикатә аконституциа адкылареи, агәаҭареи Аҷаратәи Автономтә республика Иреиҳаӡоу Ахеилак ала, зыӡбахәы ҳәоу аҧшьгара иазкны аӡбара аднакылоит ахеилак аилазаара наӡа аҟынтәи ахҧа рыҩба рбыжьқәа рыла. Аҷаратә Автономтә республикатә аконституциатә закәан амчра аиуеит ишышьақәдырӷәӷәаз аҟнтә Қырҭтәылатә аоргантә азакәан аҟны  амчра анаиулак инаркны. 
5. Аҷаратә Автономтә республика иамоуп абираҟи  агерби, урҭ шьақәрӷәӷәазар ауп Аҷаратә Автономтә республика аконституциа ала. Аҷаратә Автономтә республика  абираҟи  агерби  рҟны иазԥхьагәаҭазар ауп иара убас Қырҭтәыла аҳәынҭқарра абираҟи  агерби  ахәҭақәа. Аҷаратә Автономтә республика  абираҟи  агерби  ахархәара аҵас иҳәаақәҵоуп Қырҭтәылеи Аҷаратә Автономтә республикеи рконституциала. 
6. Аҷаратә Автономтә республика администрациатә цынтруп ақалақь Баҭым. 

Ахәҭаҷ  2
1. Аҷаратә Автономтә республика азинмчқәа ҳәаақәҵоуп Қырҭтәыла Аконституциеи, абри азакәани Қырҭтәылеи, Аҷаратә Автономтә республикеи егьырҭ рзакәанҧҵаратә ақтқәеи рыла. 
2. Аҷаратә Автономтә республика азинмчы ҷыдақәа рыдкылара алшоит ихьԥшымкәа
          Аҷаратә Автономтә республика аиҳабыратә аорганқәа рыла. Аҷаратә Автономтә        республика азинмчы ҷыдақәа:

         а) Аҷаратә Автономтә республика азакәанқәеи егьырҭ анормативтә актқәеи рыдкылара; 
         б) Аҷаратә Автономтә республика аиҳабыра реилазаашьеи, рзинқәеи, русура аҧҟарақәеи рҳәаақәҵара; 
         г) Қырҭтәылеи Аҷаратә Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика абиуџьеттә политика аҳәаақәҵареи амҩаҧгареи, Аҷаратәи Автономтә республика абиуџьет иазку азакәан адкылареи уи анагӡара ахылаҧшреи; 
         д) Қырҭтәылеи Аҷаратә Автономтә республикеи рзакәанҧҵара ала ишьақәыргылоу аҧҟарала Аҷаратә Автономтә республика амал ахылаҧшреи ахархәареи; 
       е ) Қырҭтәылеи Аҷаратә Автономтә республикеи рзакәанҧҵара ала ишьақәыргылоу аҧҟарала Аҷаратәи Автономтә республика иатәу адгьыли, абнатәи аӡытәи ресурсқәеи рхылаҧшреи рхархәареи; 
      в)  Қырҭтәылеи Аҷаратә Автономтә республикеи рзакәанҧҵара ала ишьақәыргылоу аҧҟарала Аҷаратә Автономтә республика ақәыҧшылара-ҵакырадгьылтә план аиқәыршәареи аҿиареи; 
     з) автономиатә республикатә ҵакы змоу автомобилтә мҩақәеи егьи аинфраструктуреи анапхгара рыҭара; 
    ҭ) автономтә республикатә ҵакы змоу аҵаратәи, амедицинатәи, арҿиаратәи, аспорттәи усбарҭақәа раҧҵареи, анапхгара рыҭареи, рыдгылареи; 

    и) Қырҭтәылеи Аҷаратә Автономтә республикеи рзакәанҧҵара ала ишьақәыргылоу   аҧҟарала Аҷаратә Автономтә республика анашьамҭақәеи аҳаҭыртә хьӡқәеи рышьақәыргылареи ранашьареи; 
  к) Аҷаратә Автономтә республика архивтә маҵзура анапхгара аҭара. 

[bookmark: _GoBack] 3.  Аҷаратә Автономтә республика, аекономикеи, ақыҭанхамҩеи, атуризми, агәабзиарахьчареи асоциалтә аиқәыршәареи, аҵареи, акультуреи, аспорти, аҿар рполитикеи, аҧсабархьчареи аусхкқәа рҿы иарбанызаалак азинмчы амҩаҧгара алшоит, уи Қырҭтәыла азакәан инақәыршәаны, аҳәынҭқарратә напхгара рзинмчы ҷыдақәа, ма аҭыҧантәи ахаланапхгара рексклиузивтә рхатә зинмчы иаҵанамкуазар, уи амҩаҧгара Қырҭтәыла азакәанҧҵара ала, Аҷаратә Автономтә республика азинмчқәа ирышьашәылазар. 
4.  Аҳәынҭқарра ала  Аҷаратәи Автономтә республика, имҩаԥнагоит аҳәынҭқаррала закәанла аделегирра змоу азинмчқәа, иахәҭоу аматериалтә, афинанстә аресурсқәа рыҭара. 
5. Аҷаратә Автономтә республика Қырҭтәыла азакәанҧҵарала ишьақәыргылоу инашьашәыло афинанстә автономиа амоуп. Аҷаратә Автономтә республика ақәиҭзаарақәа рынагӡара  реиқәнаршәаразы Аҷаратә Автономтә республика Қырҭтәыла азакәан ашьаҭа ала иалшоит аҳәынҭқарра ианаҭар ашәахтәи ашәахтәра зҭахыми аагарҭақәа рыхәҭак, иара убас иҷыдоу афинансркра аиур Қырҭтәыла аҳәынҭқарратә абиуџьет аҟны.  Аҷаратә Автономтә республика иамоуп амал, уи аиқәыршәареи аныҟәгареи аҵас   Қырҭтәылатә азакәан иҳәаақәнаҵоит.

1.  Аҷаратә Автономтә республика Иреиҳаӡоу Ахеилак уи Аҷаратә Автономтә республика иреиҳаӡоу ахаҭарнакратә аорган ауп, уи Аҷаратә Автономтә республика азакәанра инҭагӡаны инанагӡоит азакәантә  усқәа, иахылаԥшуеит Аҷаратәи Автономтә республика аиҳабыра, инанагӡоит Қырҭтәылеи, Аҷаратәи Автономтә республика азакәан ала иҳәаақәҵоу егьырҭ азакәантә мчрақәа. 
Иреиҳаӡоу Ахеилак алырхуеит Аҷаратә Автономтә республика аҵакырадгьыл аҿы ашәҟәы иҭагалоу Қырҭтәыла атәылауаа, зегьирзеиҧшу, зинла еиҟароу, ишиашоу алхрақәа рышьаҭала, маӡала абжьыҭирала.
1.  Иреиҳаӡоу Ахеилак шьақәгылоуп 4 шықәса аҿҳәара рыҭаны иалхуп 21 ҩык адепутатцәа.  Иреиҳаӡоу Ахеилак анеҩстәи алхрақәа мҩаҧысуеит Иреиҳаӡоу Ахеилак азинмчы аҿҳәара анынҵәо амзатә ашықәс жьҭаара аҵыхәтәантәи асабшазы. Аибашьратә ҭагылазаашьа аан, мамзаргьы Қырҭтәыла иахьаҵанакуа, ма Аҷаратә Автономтә республикаҿы аҷыда ҭагылазаашьа рылаҳәазар, Иреиҳаӡоу Ахеилак алхрақәа мҩаҧысуеит аибашьратә ҭагылазаашьа, ма аҷыда ҭагылазашьа аҧыхра анеҩс 60 мшы рыҩнуҵҟала. Қырҭтәыла аоргантә закәан ала ишьақәыргылоу аҧҟарала, алхрақәа рҟнынӡа 60 мшы шагыу, алхрақәа  рыҿҳәара ҧиҵәоит Қырҭтәыла ахада.  Иреиҳаӡоу Ахеилак адепутатцәа рхыԥхьаӡара иҳәаақәнаҵоуп Аҷаратә Автономтә республика аконституциа ала  - алхратә ҵас  ҳәаақәнаҵоит Қырҭтәылеи, Аҷаратәи Автономтә республикеи рзакәан ала иаҧҵоу аҵасқәа рыла Аҷаратә Автономтә республика аконституциеи, азакәани рыла. Алхратә комиссиа хада ала. Иреиҳаӡоу Ахеилак алхрақәа реихшьаалатә ақт Қырҭтәылеи, Аҷаратәи Автономтә республикеи рзакәан ала иаҧҵоу аҵасқәа рыла Аҷаратәи Автономтә республика Алхратә комиссиа хада ала.
1. Иреиҳаӡоу Ахеилак раҧхьатәи аилатәара мҩаҧысуеит алхрақәа рнеҩс мызкы иахымгакәа, аилатәара аҿҳәара ҧиҵәоит Қырҭтәыла ахада. Иреиҳаӡоу Ахеилак азинмчра аиыуеит Иреиҳаӡоу Ахеилак алахәылацәа ахҧа рыҩба рзинмчы ашьақәырҕәҕәара инаркны
1. Иреиҳаӡоу Ахеилак алахәыла имаӡам азин аамҭакала иарбынзаалак амилаҭтә амаҵура ма Аҷаратә Автономтә республика алахәылас дыҟазар. Аҟамлара даҽа ҭагылазаашьак аан иҳәаақәнаҵоит Қырҭтәыла азакәани, Аҷаратәи Автономтә республика аконституциеи Иреиҳаӡоу Ахеилак арегламенти рыла.
1. Иреиҳаӡоу Ахеилак:
а) иаднакылоит Аҷаратә Автономтә республика аконституциеи Аҷаратәи Автономтә республика егьырҭ азакәанқәеи;
б) ишьақәнарӷәӷәоит Аҷаратә Автономтә республика аиҳабыра;
г) ақәиҭзаара амоуп алахәылацәа зегьы реиҳарак рыла агәрамгара арҭар Аҷаратә Автономтә республика аиҳабыра; 
д) алахәылацәа зегьы реиҳарак рыла иаднакылоит Аҷаратә Автономтә республика
абиуџьет закәан;
е) ишьақәнаргылоит Аҷаратә Автономтә республика аҳамҭақәеи, апату анашьареи;
в) инанагӡоит Қырҭтәылатә аконституциа ала, «Аҷаратә Автономтә республика иазкны»   Қырҭтәыла аконституциатә азин ала, Қырҭтәылатә азакәан ала, Аҷаратә Автономтә республика азакәан ала иҳәаақәҵоу егьырҭ азинқәа.
6. Аҷаратә Автономтә республика азакәан, Аҷаратә Автономтә республика аконституциа ада, инапы аҵанаҩуеит, иалаирҵәоит Аҷаратә Автономтә республика аиҳабыра ахантәаҩы. Уи ақәиҭзаара имоуп азакәан азгәаҭақәа ҟаҵаны шьҭахьҟа  Иреиҳаӡоу Ахеилак ахь архынҳәра. Иреиҳаӡоу Ахеилак аҵәы ҭанаԥсоит Аҷаратә Автономтә республика  аиҳабыра ахантәаҩы иазгәаҭақәа. Азгәаҭақәа рыдкыларазы иазхәоит   абыжьқәа рхыԥхьаӡара, азакәан раԥхьатәи адкылара азын икьыԥхьу. Азакәан адкыларазы Иреиҳаӡоу Ахеилак алахәылацәа зегьы реиҳаракра рыбжьқәа азхоит. Аиҳабыра ахантәаҩы азакәан инапы аҵаимҩыр, уи инапы аҵаиыҩуеит, иалаирҵәоит Иреиҳаӡоу Ахеилак ахантәаҩы. 
7. Аҷаратә Автономтә республика  Иреиҳаӡоу Ахеилак азинмчра ԥҵәоит ҿыц иалху Иреиҳаӡоу Ахеилак азхаҵара шаиулак, ма Иреиҳаӡоу Ахеилак аимырпра  иазку Қырҭтәыла Ахада идҵа амчра шаиулак.
8. Қырҭтәыла ахада имоуп азин Қырҭтәыла апарламент ақәшаҳаҭхарала, Иреиҳаӡоу Ахеилак еимирпр, уи инанагӡо аусқәа атәыла ахьԥшымра иаԥырхагазар, аҵакырадгьыл акра, аҳәынҭқарратә напхгара аорганқәа рконституциатә  зинқәа рынагӡара иаҿагылозар,  иазынагӡом абри азакәани, Аҷаратә Автономтә республика  аконституцеи иара иаднагало ақәиҭзаарақәа ма иара ҩынтә ишьақәнамырӷәӷәеит Аҷаратә Автономтә республика  аиҳабыра. Иреиҳаӡоу Ахеилак аимирпра иаанагоит Аҷаратә Автономтә республика  аиҳабыра рзинмчра аанкылара. Иреиҳаӡоу Ахеилак аимирпра аан иареи  Аҷаратә Автономтә республика  аиҳабыреи рақәиҭзаара нанагӡоит аамҭала аҳәынҭқарратә еилак, уи Қырҭтәыла Ахада ишьақәиргылоит. Аамҭала аҳәынҭқарратә еилак ақәиҭзаара нҵәиот, аҿыц алхрақәа рыла Иреиҳаӡоу Ахеилак азинмчқәа рышьақәырӷәӷәара инаркны мызкы ала. Иреиҳаӡоу Ахеилак ари аамҭала ишьақәнамырӷәӷәар азакәан, уи амчра ацәыӡит ҳәа иԥхьаӡахоит. Иреиҳаӡоу Ахеилак арпыра аан изаамҭанытәиу алхрақәа мҩаԥысуеит ианеимдырпы инаркны 60 мшы, 90 мшы иахыгамкәа. Иреиҳаӡоу Ахеилак   изаамҭанымтәиу алхрақәа ааиаанӡа 60 мшы еиҳамкәа аҽҳәара аиҭоит Қырҭтәыла Ахада. 
9. Иреиҳаӡоу Ахеилак   аҩнуҵҟатәи аиҿкаара, аусура аҵас иҳәаақәнаӡоит Аҷаратә Автономтә республика  аконституца алеи Иреиҳаӡоу Ахеилак   ала игоу арегламенти. 

1. Аҷаратә Автономтә республика аиҳабыра уи  Аҷаратә Автономтә республика Иреиҳаӡоу анагӡаратә органуп. 
2. Аҷаратә Автономтә республика аиҳабыра шьақәгылоуп Аҷаратә Автономтә республика аиҳабыра ахантәаҩы, Аҷаратә Автономтә республика аминистрцәеи рыла. 
3. Аҷаратә Автономтә республика ҿыц иалху Иреиҳаӡоу Ахеилак   рзинмчқәа рызхаҵара инаркны ма Аҷаратә Автономтә республика аиҳабыра рзинмчқәа раанкылара инаркны 2- мчыбжьа аҽҳәалара Қырҭтәыла Ахада Иреиҳаӡоу Ахеилак   аҟны иқәиргылаз аполитикатә субиектқәа рҿы аконсутлтациақәа раамышьҭахь  Иреиҳаӡоу Ахеилак ахь ашьақәырӷәӷәаразы инанашьҭоит Аҷаратә Автономтә республика аиҳабыра ахантәаҩы икандидатура, Аиҳабыра ахантәаҩы акандидат ила иқәыргылоу аминистрцәа ркандидатурақәа. Аҷаратә Автономтә республика аиҳабыра ашьақәырӷәӷәаразы аҵәыҭаԥсара еизакны мҩаԥгахоит. Аҷаратә Автономтә республика аиҳабыра шьақәырӷәӷәоуп ҳәа иԥхьаӡахоит, уи иадгылар Иреиҳаӡоу Ахеилак   алахәылацәа реиҳарак. Иреиҳаӡоу Ахеилак   2-мчыбжьа аҽҳәарала аиҳабыра ишьақәнамырӷәӷәар, Қырҭтәыла Ахада азин имоуп 2-мчыбжьа аҽҳәарала Иреиҳаӡоу Ахеилак   ахь инаишьҭыр аиҳабыра иҟаз акандидатцәа еиҭа ршьақәырӷәӷәарзы, уи ашьақәырӷәӷәаразы 2-мчыбжьа аҽҳәара амоуп. 
4. Аҷаратә Автономтә республика аиҳабыра ахантәаҩы Аҷаратәи Автономтә республика иреиҳаӡоу амаҵзуратә хаҿуп, Аҷаратәи Автономтә республика ахаҭарнак иоуп иааиырԥшуеит Аҷаратәи Автономтә республика. Аҷаратә Автономтә республика аиҳабыра ахантәаҩы анапхгара азиуеит Аҷаратә Автономтә республика аиҳабыра, азакәан ала ишьақәыргылоу аҵас ала еиҭоит, иамихоит  Аҷаратә Автономтә республика аминистрцәа, Қырҭтәылеи Аҷаратә Автономтә республикеи рзакәанҧҵара ала ишьақәыргылоу аҧҟарала, Аҷаратәи Автономтә республика амал иазку аӡбарақәа идикылоит, Аҷаратә Автономтә республика Иреиҳаӡоу Ахеилак иадигалоит ашьақәырӷәӷәараз Аҷаратәи Автономтә республика абиуџьет,инаигӡоит абарҭ азакәанқәа, Аҷаратә Автономтә республика аконституциа ала, Қырҭтәылеи Аҷаратәи Автономтә республика азакәан ала иҳәаақәҵоу егьырҭ ақәиҭзаарақәа.
5. Аҷаратә Автономтә республика аминистррқәа рышьақәыргылара ҟалоит, Аҷаратә Автономтә республика  аконституциа ала иҳәаақәҵоу аусхкқәа рҿы. 
6. Аҷаратә Автономтә республика аиҳабыра ахантәаҩы, аҭакԥхықәра идуп              Қырҭтәыла ахада, Қырҭтәыла аиҳабыра, Аҷаратәи Автономтә республика Иреиҳаӡоу Ахеилак ирзааирԥшыр аҳасабрба  аиҳабыра инаргӡаз рус иазкны. 
7. Қырҭтәыла аиҳабыра иамоуп азин иааннакылар Аҷаратә Автономтә республика аиҳабыра, аиҳабыра ахантәаҩы ма аминистр иақт аусуреи ма ақт аԥырхреи, уи Қырҭтәыла аконституциа иаҿагылозар, ма азакәан ма Қырҭтәыла ахада ма Қырҭтәыла аиҳабыра азакәантә ақт. 
8. Аҷаратә Автономтә республика аиҳабыра азинмчқәа аанкылахоит:
   а) Аҷаратәи Автономтә республика ҿыц иалху Иреиҳаӡоу Ахеилак азинмчы азхаҵара анеҩсҵәҟьа; 
б) Аҷаратәи Автономтә республика Иреиҳаӡоу Ахеилак ала агәрамгара азаарҧшра аан;
г)  Аҷаратәи Автономтә республика аиҳабыра ахантәаҩы инапынҵақәа рышьҭаҵара, ма ҽакала изинмчы аанкылара аан;
д) Аҷаратәи Автономтә республика Иреиҳаӡоу Ахеилак аимырпра аан.

9. Абри ахәҭаҷ 8-тәи апункт апунктеиҵақәа „а“, „б“, „в“ рыла иазҧхьагәаҭоу аҭагылазаашьақәа раан рзинмчқәа мҩаҧыргоит аиҳабыра аилазаара ҿыц шьақәырҕәҕәахаанӡа.
 10. Аҷаратә Автономтә республика аиҳабыра аилазаашьа, ақәиҭзаара, аусура аҵас иҳәаақәҵоуп Аҷаратә Автономтә республика аконституциеи, Аҷаратә Автономтә республика азакәани рыла, урҭ рпроект Аҷаратә Автономтә республика Иреиҳаӡоу Ахеилак ахь инаишьҭуеит Аҷаратә Автономтә республика аиҳабыра ахантәаҩы. 
Ахәҭаҷ  5
1. Абри азакәан  амчра аиуааит ишыналадырҵәаз.

2. Абри азакәан  амчра ианаиыулак амчра аҵәыӡит ҳәа иԥхьаӡаз Қырҭтәыла аконституциатә закәан «Аҷаратә Автономтә республика астатус иазкны» 

(Қырҭтәыла азакәанԥҟаратә Мацне,  №16, 4.07.2004, ахәҭ. 53).

3. Абри азакәан  амчра аиыур ауп 6 мза иахыгамкәа Аҷаратә Автономтә республика Иреиҳаӡоу Ахеилак, Қырҭтәыла апарламент ахь ашьақәырӷәӷәаразы инашьтәуп абри азакәан ала аԥсахрақәа Аҷаратә Автономтә республика аконституциа аҟны. Қырҭтәыла аоргантә закәан Аҷаратә Автономтә республика иашьашәыло  аконституциатә закәан шьақәдырӷәӷәаанӡа амчра амоуп Аҷаратә Автономтә республика аконституциатә уажәы иҟоу аԥҟаԥҵақәа.
Қырҭтәыла Ахада                               Гьаргь Маргвелашвили

